
1. Historiku
“Lehtësirat përshpejtuese të Biznesit në veri të Kosovës – Shërbimi për shtytjen ekonomike dhe ndërmarrësisë” është projekt i zbatuar nga by D&G Solutions & Community Building Mitrovica (CBM). Projekti financohet dhe menaxhohet nga Zyra e Bashkimit Evropian në Kosovë. Zbatimi i projektit ka filluar në janar të vitit 2015, dhe kohëzgjatja e projektit është 24 muaj..    

Objektivi i përgjithshëm i veprimit është mbështetja e zhvillimit socio-ekonomik dhe krijimin e filleve pozitive ekonomike në veri të Kosovës, forcimi i bizneseve lokale dhe mundësitë e investimeve, dhe kështu ti jep një shtytje mundësive lokale të punësimit. Objektivi specifik i projektit është fillimi dhe mbështetja e zhvillimit të “lehtësirave përshpejtuese të biznesit” (LPB), për të rritur potencialin e ndërmarrësisë së rajonit të Veriut të Kosovës, dhe për të kontribuar në integrimin e tregut të punës të grave dhe të rinjve. Si i tillë, projekti ka të bëjë me prioritetin e dytë strategjik të Thirrjes, pra mbështetjen e rigjenerimit ekonomik dhe krijimin e kushteve të favorshme të zhvillimit ekonomik dhe të infrastrukturës në komunat veriore, zhvillimin e LPB-së si shërbim inovativ i cili ofron lehtësira që do të mbështesë ndërmarrje mikro, të vogla dhe të mesme në zhvillimin dhe zgjerimin e kapaciteteve të biznesit.
2. Hyrje
Prapavija e veprimit është rezultat i koordinimit të vazhdueshëm ndërmjet organizatave të shquara të shoqërisë civile (D&G Solutions dhe CBM, në tekstin e mëtejmë: Autoriteti Kontraktues) nga Mitrovica Veriore dhe Jugore, të cilat e kanë kuptuar rëndësinë e përfshirjes sa më shumë grave dhe të rinjve në sektorin privat, jo vetëm si mjet për rigjenerimin ekonomik për veriun e Kosovës, por edhe si nxitje e pajtimit social dhe etnik.
Ekonomia e Kosovës ka shënuar progres të rëndësishëm në duke kaluar në një sistem të bazuar në treg dhe ruajtjen e stabilitetit makroekonomik gjatë viteve të fundit, por është ende shumë e varur nga komuniteti ndërkombëtar dhe diaspora për ndihmë financiare dhe teknike. Rritja ekonomike e Kosovës ka qenë solide që nga fundi i konfliktit në qershor të vitit 1999, dhe kjo i atribuohet pjesërisht investimeve të mëdha publike në rindërtimet e pasluftës, si dhe rritjes në investime private (megjithëse menjë bazë e ulët). Rritja e BPV-së, duke reflektuar përpjekje masive të rindërtimit të financuara nga donatorët dhe investimet e larta publike dhe private, mesatarisht 4 për qind që nga fundi i konfliktit dhe kishte arritur 5.4 për qind në vitin 2008. Pas krizës ekonomike, rritja ekonomike u ngritën në vitin 2013 në 3.4% nga 2.8% në vitin 2012, e nxitur nga konsumi privat dhe përmirësimi margjinal i eksporteve neto, me një kontribut të papërfillshëm nga investimet. Gjatë katër viteve të fundit, BPV për kokë banori ka shënuar rritje të qëndrueshme duke arritur 2.935 euro në vitin 2013.
Zhvillimi i biznesit është një platformë e rëndësishme për zhvillimin dhe stabilitetin ekonomik. Forcimi i mjedisit të biznesit në Kosovë do të tërheqë investimet e huaja dhe nxit rritjen e brendshme ekonomike. Megjithatë, pavarësisht rëndësisë, gjatë dy viteve të fundit nuk ka pasur ndonjë përmirësim të dukshëm në mjedisin e biznesit të Kosovës. Sipas të dhënave të fundit, Bosnje dhe Hercegovina (107), Serbia (91) dhe Kosova kanë kushte më pak tërheqëse të mjedisit të biznesit në mesin e të gjitha vendeve të Evropës Juglindore. Bazuar në indikatorët e Të Bërit Biznes të Bankës Botërore, Kosova renditet e 75-ta nga 189 vende në vitin 2014 . Indikatorët për fillimin e një biznesi janë përmirësuar në mënyrë të konsiderueshme, por marrja me zgjidhjen e paaftësisë paguese, tregtimi përtej kufijve dhe zbatimi i kontratave e ka renditur Kosovën shumë më poshtë.
Marrësit nuk do të marrin para, por mbështetje në pajisje, materiale ose furnizimeve të tjera (me vlerë në mes 3.000 dhe 7.000 €) të cilat ata kanë nevojë për realizimin e idesë së propozuar të biznesit. Nën-grantet nuk do të kufizohen në secilin sektor specifik, por vendimi do të merret nga komisioni i jashtëm duke përdorur kritere vlerësuese të cilat e përshkruajnë fizibilitetin, veçantinë dhe qëndrueshmërinë e idesë së biznesit.
Skema e Nën-grantit do të jetë e hapur për gratë dhe të rinjtë nga komunat e synuara të Veriut të Kosovës që e kanë përfunduar programin e trajnimit me sukses dhe kanë vetëm një ide biznesi, por nuk kanë kompani, ose gra dhe pronarë të rinj të bizneseve fillestare (jo më të vjetra se 2 vjet nga dita e shpalljes së thirrjes).
3. Objektivat
Objektiv i kësaj Thirrje të Hapur për Propozime të Granteve është të mbështesë zhvillimin e produktit/shërbimit të grave fillestare dhe të rinjve fillestar në biznes në veriun e Kosovës. Rezultatet e pritshme që duhet të përmbushin projektet e dhëna janë: 1) Nën-grantet 10(5 në  thirrjen e parë, 5 në të dytën) gra dhe të rinj fillestar në aktivitetet e biznesit (bizneset e regjistruara), 2) monitorimi dhe vlerësimi i zbatimit të nën-granteve.
4. Fushëveprimi i ndërhyrjes  
Ndërhyrja duhet të kontribuojë në arritjen e rezultatit të tretë të projektit “Lehtësirat përshpejtuese të Biznesit në veri të Kosovës – Shërbimi për shtytjen ekonomike dhe ndërmarrësisë”: Përkrahja e ofruar për të rritur ndërmarrësinë dhe vetëpunësimin e grave dhe të rinjve nga rajoni. Grantet e dhëna sipas kësaj Thirrjeje të hapur për propozime të Granteve do të ofrojnë ndihmë të vogël financiare për gratë dhe të rinjtë e përzgjedhur fillestar në veriun e Kosovës. 

Autoriteti Kontraktues, me ndihmën e komisionit të pavarur, do të përzgjedhë projektet më premtuese, me rritje dhe gjenerim më të lartë të punësimit që zbatohen nga gratë dhe të rinjtë fillestar në biznes/ndërmarrës. Në të njëjtën kohë, do të bëhet një thirrje për konsulencë për të ofruar konsulencë shtesë për marketing apo brendim të produkteve të grave dhe të rinjve ndërmarrës dhe/ose si të rriten lidhjet e tyre biznesore.
Subjekti i kësaj Thirrjeje të Hapur për Propozime të Granteve është financimi i fillestarëve të përshtatshme që janë të regjistruar ligjërisht (shih më poshtë për detaje), në pronësi dhe të drejtuara nga gratë, me një ekuivalent prej 3,000 dhe deri në 7,000 euro për një grant, vetëm për blerjen e makinerive, pajisjeve dhe mallrave të qëndrueshme. Do të mbështeten minimum 10 fillestar, por numri përfundimtar mund të ndryshojë duke reflektuar disponueshmërinë e fondeve për këtë aktivitet.
Si aplikues i projektit “Lehtësirat përshpejtuese të Biznesit në veri të Kosovës – Shërbimi për shtytjen ekonomike dhe ndërmarrësisë”, Autoriteti Kontraktues do të shpërblej propozimet e zgjedhura të granteve, vlerësoj dhe miratoj ato përmes një procesi transparent dhe të strukturuar, të cilat adresojnë njërën nga fushat tematike dhe sektorët kyç:

· Shërbimet, 

· Bujqësinë, dhe  

· Prodhimtarinë e lehtë (prodhimtarinë e vogël)  

5. Rregullat për këtë Thirrje për Propozime   
KRITERET E PËRGJITHSHME TË PËRFITIMIT  
Të drejtë për aplikim në këtë Thirrje për Propozime për Grante kanë gratë dhe të rinjtë me biznese fillestare. Këta përfitues që do të jenë të suksesshëm në këtë proces dhe do të nënshkruajnë kontratën e grantit, pritet të jenë vet pronar dhe të drejtojnë biznesin. Gjithashtu, të drejtë të marrin pjesë në këtë thirrje kanë Bizneset e sapoformuara në pronësi të grave, subjektet e biznesit të të cilave nuk janë më të vjetra se 2 vjet nga dita e shpalljes së kësaj Thirrjeje.
Aplikuesi duhet të ketë qëndrim të përhershëm, të jetojë dhe të planifikojë për të punuar, në territorin e mbuluar administrativisht nga komunat e veriut të Kosovës. Aplikuesi mund të paraqesë vetëm një propozim për grant. Aplikuesit mund të jepet vetëm një grant. Do të merren parasysh vetëm bizneset në sektorët e prodhimit dhe ato të ofrimit të shërbimeve. Propozimet për bizneset e reja në tregti, prodhim dhe përpunim të duhanit, lotari apo dyqane të basteve, apo prodhim dhe tregtim të substancave, materialeve dhe produkteve të kontrolluara nga Ligji nuk do të merren parasysh e as nuk do të përkrahen. Do të mbështetet vetëm blerja e makinerive, pajisjeve. Shitësit e paisjeve duhet të jenë nga Kosova.
Kushtet tjera:
· Aplikuesit duhet të jenë drejtpërdrejt përgjegjës për përgatitjen dhe menaxhimin e veprimit me partnerët e tyre e jo të veprojnë si ndërmjetësues;

· Subjektet jo-fitimprurëse, organet publike dhe OJQ-të nuk kanë të drejtë të aplikojnë për grante në bazë të kësaj Thirrjeje për Propozime të Granteve.
KOHËZGJATJA E PROJEKTEVE   
Zbatimi i Sigurimit të nën-granteve për zhvillimin e produkteve dhe shërbimeve të ndërmarrësve fillestar në veriun e Kosovës do të zgjasë maksimalisht 3 (tre) muaj nga dita e përfundimit të procesit të nënshkrimit të kontratës për grant.
SHUMAT E GRANTEVE  
Shuma në dispozicion për grante do të jetë nga 3,000.00 deri në 7,000.00 EUR.
Buxheti i përgjithshëm në dispozicion për këtë Thirrje për Projekt Propozime është 25,000.00 EUR.  
Autoriteti Kontraktues do të financojë vetëm projektet cilësore që plotësojnë kriteret specifike, të përzgjedhura në një proces transparent dhe konkurrues.
Secili grant i kërkuar nga kjo Thirrje për Propozime duhet të jetë midis përqindjeve minimale dhe maksimale të shpenzimeve të pranueshme të veprimit:
· Përqindja minimale: 55% e totalit të kostos së vlerësuar të pranueshme të veprimit 

· Përqindja maksimale: 80% e totalit të kostos së vlerësuar të pranueshme të veprimit

NUMRI I APLIKACIONEVE DHE GRANTEVE PËR APLIKUES  
Aplikuesi nuk mund të paraqesë më shumë se 1 aplikim për një lot sipas kësaj Thirrjeje për Propozime të Granteve.
Aplikuesit nuk mund t’i jepet më shumë se 1 grant sipas kësaj Thirrjeje për Propozime të Granteve.
PAPRANUESHMËRIA E SHPENZIMEVE: SHPENZIMET QË NUK MUND TË PËRFSHIHEN
Shpenzimet e papranueshme  
Shpenzimet e mëposhtme nuk janë të pranueshme:
· borxhet dhe pagesat e shërbimit të borxhit (interesi);  

· provizionet për humbje ose detyrime të mundshme në të ardhmen;

· shpenzimet e deklaruara të grantit nga Përfitues(it) dhe financuar nga ndonjë veprim tjetër apo program i punës që merr një grant  të Unionit (përfshirë edhe përmes EDF);

· blerja e tokës ose ndërtesave, përveç kur është e nevojshme për zbatimin e drejtpërdrejtë të veprimit, dhe në këtë rast pronësia duhet të transferohet te përfituesit përfundimtarë dhe/ose Përfitueses(it) lokal, më së voni deri në fund të veprimit;

· humbjet nga këmbimi valutor;

· kreditë për palët e treta përveç nëse specifikohet ndryshe me Kushtet e Veçanta;

· shpenzimet për shkëmbime, ngarkime dhe humbje gjatë këmbimit që lidhen me ndonjë nga llogaritë specifike përbërëse në euro, si dhe shpenzime tjera plotësisht financiare;

· taksat, duke përfshirë edhe tatimin mbi vlerën e shtuar;

· blerja e pajisjeve së dorës së dytë dhe/ose të përdorura;

· gjobat, ndëshkimet financiare dhe shpenzimet nga procesi gjyqësor;

· kontributet në natyrë;

· shpenzimet operative;

· shpenzimet e garancive bankare dhe detyrime të ngjashme;

· tarifat doganore ose të importit, ose ndonjë detyrim tjetër.

Kontributet në natyrë  
Kontributet në natyrë nënkuptojnë ofrimin e mallrave apo shërbimeve për Përfitues(it) falas nga një palë e tretë. Pasi që kontributet në natyrë nuk përfshijnë asnjë shpenzim për Përfitues(it), partner(ët) ose ortak(ët), ato nuk janë shpenzime të pranueshme.
Kontributet në natyrë nuk mund të trajtohen si bashkëfinancim.
Megjithatë, nëse përshkrimi i veprimit të propozuar përfshin kontribute në natyrë, kontributet duhet të bëhen.
AKTIVITETET DHE SHPENZIMET E PAPRANUESHME   
Projektet dhe/ose aktivitetet në vijim do të peshojnë pak në vlerësimin dhe shpenzimet e cekura më poshtë nuk do të konsiderohen të pranueshme:
· Projektet që në mënyrë eksplicite nuk merren me temat e cekura më sipër

· Projektet që synojnë mbushjen e çfarëdo boshllëku financiar nga aktivitetet në vazhdim e sipër  

· Aktivitetet që mund të financohen në mënyrë më të përshtatshme nga burime të tjera të financimit 

· Aktivitetet ku një pjesë e konsiderueshme e buxhetit mbulon shpenzimet rrjedhëse dhe/ose shpenzimet e personelit  

· Udhëtimet, furnizimet me ushqim dhe/ose shpenzimet e shërbimeve të konferencës që nuk gjenden në arsyetimin e projektit  

· Projektet e fokusuara në kërkime, apo aktivitete promovuese pa rezultate konkrete 

· Blerjet e zgjeruara të harduerit/softuerit pa bazë të vërtetë në arsyetimin e projektit 

· Zërat nga buxheti, përfshirë shpenzimet e zyrës, tarifat ose mëditjet, tashmë të financuara nga burime tjera (projekte tjera, organizata tjera - publike apo civile, etj.) 

· Të gjitha shpenzimet që vijnë para fillimit të projektit ose që ndodhin pas mbylljes së projektit 

· Ngjarje me karakter thjesht fetar apo politik; 

· Veprimet që merren me sponzorime për seminare, konferenca, kongrese;

· Veprimet që u përkasin vetëm ose kryesisht për bursa individuale për studime, hulumtime ose kurse të trajnimit;

· Shpenzimet operative të organizatave aplikuese;

· Borxhet dhe detyrimet;

· Veprimet të cilat përbëhen ekskluzivisht ose kryesisht nga shpenzimet kapitale, siç janë infrastruktura, toka, pajisjet;

· Veprimet me qëllim të mbledhjes së fondeve ose nxitjes së dukshmërisë së aplikuesit apo partnerit (eve);

· Veprimet që mbështesin drejtpërdrejtë partitë politike.

QËNDRUESHMËRIA
Nga aplikuesi pritet që në mënyrë të qartë të demonstrojë në Aplikacion se si projekti do të vazhdojë të funksionojë, pasi të mbyllet zyrtarisht granti. Qëndrueshmëria do të peshojë në mënyrë të konsiderueshme gjatë vlerësimit të projektit.
KRITERET E PËRZGJEDHJES
Propozimet do të përzgjidhen bazuar në vlerësimin e aspekteve të tyre të ndryshme, duke përfshirë si më poshtë:
· Rëndësia e propozimit për objektivat e Thirrjes

· Cilësitë personale/ekipore dhe qëndrim ndërmarrës, Përfitimi dhe shtueshmëria

· Qëndrueshmëria e projektit të propozuar 

· Propozim-Buxheti dhe kosto-efektiviteti i tij 

Autoriteti kontraktues rezervon të drejtën që të ketë fjalën e fundit për rezultatet e procesit të përzgjedhjes.
Komisioni i vlerësimit do të hartojë listën e propozimeve të granteve të përzgjedhura për financim të mundshëm. Përgjegjësia për vendim përfundimtar do ti mbetet Autoritetit Kontraktues. Propozimet për grante që do të shpërblehen do të përzgjidhen përmes një procesi konkurrues. Është planifikuar të shpërblehen minimum 10 biznese fillestare (5 në këtë thirrje, 5 në thirrjen e radhës).
Komisioni vlerësues do të vlerësojë pikat në vijim kur të bëjë vlerësimet e propozimeve të granteve:
· Projekti propozimi tregon se organizata ka ekspertizë të mjaftueshme, aftësi dhe burime njerëzore për zbatimin e projektit.

· Organizata tregon se kupton qartë çështjen themelore që projekti synon të adresojë dhe është në gjendje të artikulojë atë në mënyrë specifike dhe të qartë.

· Ideja dhe qasja e projektit janë të reja, por edhe në gjendje të përfundojnë gjatë periudhës së programit. 

· Buxheti i projektit është i organizuar mirë, i detajuar dhe i arsyeshëm. Nuk ka linja buxhetore të emërtuara “shpenzime të ndryshme“. 

· Buxheti tregon se organizata i ka kushtuar kohë planifikimit dhe vlerësimit të shpenzimeve aktuale lidhur me projektin në vend të ofrimit të vlerësimeve të përafërta.

· Organizata ka artikuluar qartë se si do të vlerësojë dhe të masë performancën e vet gjatë tërë fazës së planifikimit të biznesit duke përdorur mjete konkrete sasiore dhe cilësore të vlerësimit.

· Projekt Propozimi përshkruan qartë qasjen që do të përdoret për të siguruar qëndrueshmërinë maksimale të rezultateve të projektit pas përfundimit të tij.
Bilanci etnik dhe gjeografik do të merret parasysh gjatë përzgjedhjes së aplikuesve që do të marrin grantin dhe komunat që do të monitorohen. Vetëm propozimet e granteve të paraqitura nga aplikuesit që kanë ndjekur trajnimet për ndërtimin e kapaciteteve në kuadër të projektit “Lehtësirat përshpejtuese të Biznesit në veri të Kosovës – Shërbimi për shtytjen ekonomike dhe ndërmarrësisë” do të konsiderohen për vlerësim.
Propozimi i Grantit do të hidhet poshtë nëse nuk është dorëzuar në përputhje me kërkesat dhe kriteret e kësaj Thirrjeje, ose është i paplotë, ose është dorëzuar pas afatit. Ky vendim do të jetë përfundimtar.
DORËZIMI I PROJEKT PROPOZIMEVE  
Propozimet për grante mund të dorëzohen në gjuhën shqipe, serbe dhe duhet të përmbajnë dosjet e mëposhtme të aplikimit:
· Planin e biznesit

· Pro-faturat për makineri, pajisje ose mallra të qëndrueshme të kërkuara në propozim  

Mos dorëzimi i cilido nga këto dokumente do të thotë përjashtim i menjëhershëm nga aplikimi.
Çdo mospërputhje e madhe në formularin e aplikimit (p.sh shumat e cekura në buxhet janë në kundërshtim me ato të cekura në formularin e aplikimit) mund të rezultojë në refuzimin e aplikacionit.
Propozimet për grante duhet të dorëzohen si 1) tri kopje të printuara të të gjitha dosjeve të aplikimit, dhe 2) në formë elektronike në një CD. Kopjet e printuara të dosjeve të aplikimit duhet të jenë të lidhura dhe të kenë vule origjinale dhe nënshkrimet në vendet e duhura. Aplikacionet e shkruara me dorë nuk do të pranohen.
ZBATIMI DHE MONITORIMI  
Autoriteti kontraktues do të monitorojë zbatimin e kontratave të shpërblyera të grantit. Autoriteti Kontraktues do të kryejë prokurimin e të gjitha pajisjeve të dhëna për përfituesit e granteve nga kjo Thirrje. Pajisjet e blera nga Autoriteti Kontraktues do të jepen përfituesve të granteve në dispozicion dhe përdorim. Gjithashtu, pronësia e pajisjeve të blera nga Autoriteti Kontraktues do të transferohet tek përfituesit e granteve.
Vetëm personat juridikë të regjistruar kanë të drejtë të shpërblehen me pajisje. Në rast se granti i është dhënë personit privat - aplikuesit, ky person obligohet të regjistrojë subjektin afarist në Agjencinë e Regjistrimit të Bizneseve të Kosovës jo më vonë se 15 ditë nga dita e nënshkrimit të kontratës së grantit. Nëse personi të cilit i është dhënë granti nuk arrin të përmbush këtë obligim, kontrata e grantit mund ti ndërpritet dhe t’i jepet kandidat(ëve) tjetër nga lista rezervë.
Përfituesit e granteve duhet të monitorojnë projektet e tyre dhe të mbajnë shënimet përkatëse, përfshirë edhe foto nëse duhet. Përfituesit nuk mund të shesin, dhurojnë ose tjetërsojnë pajisjet e dhëna në çfarëdo mënyre tjetër për një periudhë 3 vjeçare. Përfituesi i grantit pritet të dorëzojë raportin përfundimtar mbi aktivitetet e kryera në fund të projektit.
KËRKESAT E BRENDIMIT DHE DUKSHMËRISË  
Nga aplikuesi i suksesshëm pritet t’i përmbahet kërkesave të komunikimit dhe dukshmërisë të përcaktuara nga Autoriteti Kontraktues. Autoriteti kontraktues do t’u sigurojë përfituesve të granteve udhëzimet e duhura dhe informacione të tjera para fillimit të zbatimit të projektit.
Këto kërkesa mbulojnë identitetin e shkruar dhe pamor të Bashkimit Evropian, projektit “Lehtësirat përshpejtuese të Biznesit në veri të Kosovës – Shërbimi për shtytjen ekonomike dhe ndërmarrësisë”, Autoriteti Kontraktues, dhe ata që aplikojnë duhet të printojnë materialin elektronik apo çfarëdo material tjetër, prezantim, baner, ftesë, shenjë, pllakë ose mallrat e blera me fonde të siguruara nga donatorët dhe të menaxhuara nga Autoriteti Kontraktues dhe Zyra e Bashkimit Evropian në Kosovë.
AFATI I FUNDIT PËR DORËZIMIN E PROJEKT PROPOZIMEVE  
Afati i fundit për dorëzimin e aplikacioneve është 21 Tetor 2016 siç dëshmohet nga data e dërgimit, vulës postare ose nga data e dokumentit të depozitimit. Në rastin e dorëzimit me dorë, afati i fundit për pranim është në ora 16:00 sipas kohës lokale siç dëshmohet nga fletëpranimi i nënshkruar dhe data e shënuar. Aplikacioni i dorëzuar pas afatit nuk do të merret parasysh.
Aplikacionet duhet të dorëzohen në një zarf të mbyllur me postë të regjistruar, shërbime private korriere ose me dorëzim me dorë (Dorëzuesit do ti jepet një vërtetim i nënshkruar dhe me datë të pranimit) në adresën e mëposhtme:
D&G Solutions

Rr. Rudarske cete 83, Mitrovica Veri, Kosovë 
Community Building Mitrovica

Shtëpia e OJQ-ve, Isa Boletini/Zona e Mirëbesimit, Mitrovica Jugore 40000, Kosovë   
Aplikacionet e dërguara me çdo mjet tjetër (p.sh me faks ose me e-mail) ose të dërguara në adresë tjetër do të refuzohen. Aplikacionet duhet të dorëzohen në madhësi origjinale A4, të lidhura. Formulari i plotë i aplikimit dhe dokumentet tjera të nevojshme duhet të jenë gjithashtu në formë elektronike (CD-Rom). ). Formati elektronik duhet të përmbajë saktësisht të njëjtën kërkesë si versioni në letër.

Zarfi i jashtëm duhet të ketë numrin e referencës dhe titullin e Thirrjes për Propozime të Grantit, së bashku me emrin e plotë dhe adresën e aplikuesit, dhe fjalët “Të mos hapet para sesionit të hapjes”.
INFORMACIONE SHTESË   
Pyetjet që mund të lindin mund të dërgohen tek D&G Solutions ose CBM deri më 12 Tetor në office@dgsolutions.info deri në ora 16:00. 
Autoriteti Kontraktues nuk ka asnjë detyrim për të dhënë sqarime në pyetjet e marra pas kësaj date. Përgjigjet do të jepen jo më vonë se 2 ditë para afatit të fundit për dorëzimin e aplikacioneve. Për të siguruar trajtim të barabartë të aplikuesve, OJQ D&G Solutions nuk mund të japë opinion paraprak për pranueshmërinë e aplikuesve, partnerëve apo bashkëpunëtorëve, një veprim ose aktivitet të veçantë. 

VLERËSIMI DHE PËRZGJEDHJA E APLIKACIONEVE  
Aplikacionet do të shqyrtohen dhe vlerësohen nga Autoriteti Kontraktues me ndihmën e mundshme të vlerësuesve të jashtëm. Të gjitha veprimet e paraqitura nga aplikuesit do të vlerësohen sipas hapave dhe kritereve të mëposhtme.
Nëse gjatë ekzaminimit të aplikacioneve zbulohet se veprimi i propozuar nuk i plotëson kriteret e përshtatshmërisë së deklaruar, aplikacioni do të refuzohet vetëm mbi këtë bazë.
Do të vlerësohet si në vijim
· Pajtueshmëria me afatin e dorëzimit. Nëse afati nuk është plotësuar, aplikacioni do të refuzohet automatikisht.

· Nëse ndonjë nga informacionet e kërkuara mungon ose është i pasaktë, aplikacioni mund të refuzohet vetëm mbi këtë bazë dhe aplikacioni nuk do të vlerësohet më tej.
· Intervista me aplikuesin.
Aplikacionet që kalojnë kontrollin e parë administrativ do të vlerësohen për rëndësinë dhe dizajnin e veprimit të propozuar. Autoriteti kontraktues do të sigurojë mundësi për secilin aplikues që personalisht të paraqes idenë e tij/saj të propozuar në planin e biznesit të paraqitur para komisionit të vlerësimit.
Pasi të vlerësohen të gjitha aplikacionet, do të hartohet lista me veprimet e propozuara të renditura në bazë të rezultatit të tyre të përgjithshëm. Pas vlerësimit të aplikacioneve, Autoriteti Kontraktues do t’i dërgojë letra të gjithë aplikuesve, duke treguar nëse kërkesa e tyre është dorëzuar brenda afatit, duke i informuar ata për numrin e referencës që u është ndarë, nëse aplikacioni është vlerësuar dhe rezultatet e atij vlerësimi.
Cilësia e aplikacioneve, përfshirë buxhetin e propozuar dhe kapacitetin e aplikuesit, partnerëve dhe bashkëpunëtorëve do të vlerësohen duke përdorur kriteret e vlerësimit në tabelën e vlerësimit më poshtë. Ekzistojnë dy lloje të kritereve të vlerësimit: kriteret e përzgjedhjes dhe dhënies
Kriteret e përzgjedhjes ndihmojnë në vlerësimin e aplikuesit dhe kapaciteteve operacionale si dhe për të siguruar që ato: 

· kanë burime të qëndrueshme dhe të mjaftueshme për të ruajtur aktivitetin e tyre gjatë gjithë veprimit të propozuar;

· kanë kapacitet menaxhues, kompetenca profesionale dhe kualifikimet e kërkuara për të përfunduar me sukses veprimin e propozuar. Kjo vlen edhe për çdo partnerë dhe bashkëpunëtorë të aplikuesve.

Kriteret e dhënies ndihmojnë në vlerësimin e cilësisë së aplikacioneve në lidhje me objektivat dhe prioritetet, si dhe dhënien e granteve për projekte të cilat rrisin efektivitetin e përgjithshëm të Thirrjes për Propozime të Granteve. Ato ndihmojnë për të përzgjedhur aplikacionet për të cilat Autoriteti Kontraktues mund të jetë i sigurt se do të jenë në përputhje me objektivat dhe prioritetet e saj. Ato mbulojnë rëndësinë e veprimit, konsistencën e tij me objektivat e Thirrjes për Propozime të Grantit, cilësinë, ndikimin e pritshëm, qëndrueshmërinë dhe kost-efektivitetin.
Aplikacionet do të kenë një rezultat të përgjithshëm prej 50 pikëve duke përdorur zbërthimet në tabelën e vlerësimit më poshtë. Vlerësimi gjithashtu do të kontrollojë përputhshmërinë me udhëzimet për aplikacionet, të cilat mund të gjenden në Formularin e Aplikimit.
Kriteret e vlerësimit janë zbërthyer në tituj dhe nëntituj. Çdo nëntitulli do ti jepen pikë mes të 1 dhe 10.
	Seksioni 
	Pikët maksimale 
	Pikët e dhëna

	1. Kapaciteti financiar dhe operacional
	10
	

	1.1 A ka aplikuesi përvojë të mjaftueshme profesionale/të punës në lidhje me këtë projekt?
	10
	

	2. Relevanca
	40
	

	2.1 Sa mirë është përcaktuar qëllimi i projektit?   
	10
	

	2.2 Sa janë të qarta dhe të arritshme/realiste aktivitetet e planifikuara? 
	20
	

	2.4 Sa janë të matshme rezultatet e projektit?  
	10
	


	3. Qëndrueshmëria 
	40
	

	4.1 A ka gjasa që aktiviteti të përsëritet pas skadimit të afatit të grantit? 
	10
	

	4.2. Efektet e projektuara financiare të biznesit.
	15
	

	4.3 A është i qëndrueshëm biznesi që financohet?  
	15
	


	5. Buxheti dhe kost-efektiviteti
	10
	

	5.1 A është raporti mes shpenzimeve të vlerësuara dhe rezultateve të pritura i kënaqshëm?  
	5
	

	5.2 A janë shpenzimet e propozuara të nevojshme për zbatimin e veprimit?  
	5
	

	Rezultati i përgjithshëm maksimal
	100
	


Pas vlerësimit, do të hartohet një tabelë që përmban renditjen e aplikuesve sipas rezultatit të tyre dhe brenda kufijve të fondeve në dispozicion. Përveç kësaj, do të hartohet një listë rezervë me të njëjtat kritere nëse do të ketë më shumë fonde në dispozicion gjatë periudhës së vlefshmërisë së listës rezervë
Çdo aplikacion i refuzuar do të zëvendësohet nga një tjetër aplikacion më i mirë i radhës në listën rezervë që bie brenda financave në dispozicion.
SHTOJCAT
· Forma e Planit të biznesit 

· Lista e dokumenteve mbështetëse (Numri i regjistrimit dhe fiskal, çdo kontratë që do të sigurojë qëndrueshmërinë e kompanisë))
· Oferta
	 Zbatuar nga

   Projekti i financuar nga BE dhe i menaxhuar nga Zyra e Bashkimit Evropian në Kosovë

